Төсөл
ХУДАЛДАН АВАХ АЖИЛЛАГААНЫ ТУХАЙ ХУУЛИЙН ТӨСӨЛТЭЙ ХАМТ 
ӨРГӨН МЭДҮҮЛЭХ ХУУЛИЙН ТӨСЛИЙН ЖАГСААЛТ 

Хууль: 

1. Төсвийн тухай хуульд нэмэлт оруулах тухай 
2. Барилгын тухай хуульд нэмэлт, өөрчлөлт оруулах тухай
3. Төлбөр тооцоог үндэсний мөнгөн тэмдэгтээр гүйцэтгэх тухай хуульд өөрчлөлт оруулах тухай
4. Авто замын тухай хуульд өөрчлөлт оруулах тухай
5. Төмөр замын тээврийн тухай хуульд нэмэлт, өөрчлөлт оруулах тухай
6. Эрчим хүчний тухай хуульд өөрчлөлт оруулах тухай
7. Улсын тэмдэгтийн хураамжийн тухай хуульд нэмэлт оруулах тухай
8. Захиргааны хэрэг шүүхэд хянан шийдвэрлэх тухай хуульд нэмэлт оруулах тухай
9. Төрийн хэмнэлтийн тухай хуульд өөрчлөлт оруулах тухай
10. Хууль хүчингүй болсонд тооцох тухай
11. Хуулийн зарим хэсэг хүчингүй болсонд тооцох тухай
12. Худалдан авах ажиллагааны тухай хуулийг дагаж мөрдөх журмын тухай 


1. 

МОНГОЛ УЛСЫН ХУУЛЬ 

2025 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ТӨСВИЙН ТУХАЙ ХУУЛЬД 
НЭМЭЛТ ОРУУЛАХ ТУХАЙ

1 дүгээр зүйл.Төсвийн тухай хуулийн 29 дүгээр зүйлд доор дурдсан агуулгатай  29.9 дэх хэсэг нэмсүгэй:

“29.9.Энэ зүйлийн 29.4 дэх хэсэг түлхүүр гардуулах гэрээгээр, эсхүл Улсын Их Хурлаас баталсан хамрах хүрээ, төсөвт өртөг өндөр, эдийн засаг, нийгмийн хөгжлийг хангахад чиглэгдсэн, хоорондоо уялдаа холбоо бүхий хэд хэдэн бараа, ажил, үйлчилгээг цогцоор нь гүйцэтгэх шаардлагатай төсөл, арга хэмжээнд хамаарахгүй.”

2 дугаар зүйл.Энэ хуулийг Худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.




Гарын үсэг


Танилцуулга

Төсвийн тухай хуульд нэмэлт 
оруулах тухай хуулийн төслийн талаар

	Монгол Улсын Их Хурлаас баталсан хамрах хүрээ, төсөвт өртөг өндөр, эдийн засаг, нийгмийн хөгжлийг хангахад чиглэгдсэн, хоорондоо уялдаа холбоо бүхий хэд хэдэн бараа, ажил, үйлчилгээг цогцоор нь гүйцэтгэх эсхүл барилга байгууламжийн зураг төсөл, инженерийн тооцоо боловсруулж, тоног төхөөрөмж нийлүүлж, суурилуулан, уг барилга байгууламжийг барьж, ашиглалтад бэлэн болгохтой холбогдсон хоорондоо уялдаа холбоо бүхий бараа, ажил, үйлчилгээг хамарсан гэрээ байгуулахад техник, эдийн засгийн үндэслэл хийгдсэн, зураг төсөв батлагдсан байх нөхцөл хангагдах боломжгүй тул дээрх хуулийн төслийг боловсрууллаа.   



--o0o--


МОНГОЛ УЛСЫН ХУУЛЬ

2025 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

БАРИЛГЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ
1 дүгээр зүйл.Барилгын тухай хуулийн 4 дүгээр зүйлд доор дурдсан агуулгатай дараах заалт нэмсүгэй: 
“4.1.44.“техник, эдийн засгийн үндэслэл” гэж төслийг хэрэгжүүлэх боломж, үр ашгийг тодорхойлох зорилгоор хийгдсэн зах зээл, хууль, эрх зүй, технологи, инженер, санхүү, эдийн засаг, болон нийгэмд үзүүлэх нөлөөллийг системтэйгээр судалж, үнэлсэн концепцийн зураг, томсгосон өртгийн төсөв, төсөл хэрэгжүүлэх төлөвлөгөөнөөс бүрдэх цогц баримт бичгийг;
4.1.45.“урьдчилсан техник, эдийн засгийн үндэслэл” гэж төслийн санаа, концепцийг судалж, цаашид нарийвчилсан судалгаа хийх шаардлагатай эсэхийг тогтоох зорилгоор төслийн ерөнхий хүрээг тодорхойлж, технологи, бизнесийн сонголт санал болгох, хэрэгжих боломжтой эсэхийг үнэлэх анхан шатны баримт бичгийг;
4.1.46.“нарийвчилсан техник, эдийн засгийн үндэслэл” гэж хөрөнгө оруулалтын шийдвэр гаргах үндэслэл болгох зорилгоор урьдчилсан техник, эдийн засгийн үндэслэлийн үр дүнд үндэслэн төслийн бүхий л талыг нарийвчлан судалж, үнэлсэн баримт бичгийг;
4.1.47.“концепцийн зураг” гэж төслийн эхний шатанд төслийн ерөнхий санаа, зорилго, хэмжээ, үйл ажиллагаа, технологийн шийдлийг тодорхойлсон, төслийн ерөнхий хэлбэр, хэмжээ, орон зайн зохион байгуулалт, техникийн үзүүлэлтүүдийг харуулсан зураг төсөл, тайлбар бичиг, тооцооны баримт бичгийг;
4.1.48.“томсгосон өртгийн төсөв” гэж концепцийн зураг эсвэл ажлын урьдчилсан зураг төсөл, урьд өмнө хийгдсэн ижил төстэй төслийн өртгийн мэдээлэл, эсхүл зах зээлийн ерөнхий үнэлгээнд үндэслэсэн төсөлд шаардагдах зардлыг тоймлон тооцсон баримт бичгийг
4.1.49.“нарийвчилсан зураг” гэж төслийн бүх хийц, элемент, систем, тоног төхөөрөмжийн хэлбэр хэмжээ, материалын талаарх бүрэн мэдээллийг агуулсан шаардлагатай бүх инженерийн тооцоолол бүхий зургийг;
4.1.50.“нарийвчилсан өртгийн төсөв” гэж нарийвчилсан зураг төсөл, холбогдох норм, норматив баримт бичиг, зах зээлийн үнэд үндэслэн шаардагдах бүх нөөцийн өртгийг нэгж, бүлэг, ажил, үе шат, бүхэлд нь нарийвчлан тооцсон санхүүгийн баримт бичгийг;”
4.1.51.“Мега төсөл” гэж 35 сая ам.доллараас дээш хэмжээний хөрөнгө оруулалт шаардлагатай, төвөгшил ихтэй эдийн засаг, байгаль орчин, нийгэмд урт хугацааны нөлөө үзүүлэх дэд бүтэц, инженерийн төслийг;
4.1.52.“Фидикийн гэрээ” гэж Олон Улсын Зөвлөх Инженерүүдийн Холбооноос гаргасан гэрээний төрлүүд болон гэрээний хэлэлцээр, хэлэлцээрийн хавсралтууд, гэрээний нөхцөл, захиалагчийн шаардлага, төсөл хэрэгжүүлэх төлөвлөгөө, тендер, түншлэлийн гэрээ, гэрээний хэлэлцээрт тусгасан бусад нэмэлт баримт бичгүүдийг;
4.1.53.“түлхүүр гардуулах гэрээ” гэж магадлалаар баталгаажсан техник эдийн засгийн үндэслэл дээр үндэслэн барилга байгууламжийн зураг төсөл, инженерийн тооцоо, тоног төхөөрөмж нийлүүлж, суурилуулан, уг барилга байгууламжийг ашиглалтад бэлэн болгохтой холбогдсон хоорондоо уялдаа холбоо бүхий хэд хэдэн ажил, бараа, үйлчилгээг хамарсан нэг гэрээг;
2 дугаар зүйл.Барилгын тухай хуулийн 4 дүгээр зүйлийн 4.1.30 дахь заалтыг доор дурдсанаар өөрчлөн найруулсугай: 
“4.1.30.“Зураг төсөл” гэж техник, эдийн засгийн үндэслэл дээр тусгасан концепцийн зураг болон томсгосон өртгийн төсөв эсхүл нарийвчилсан зураг, түүнд үндэслэсэн нарийвчилсан өртгийн төсвийн бүрдлийг;”
3 дугаар зүйл.Барилгын тухай хуулийн 4 дүгээр 4.1.1 дэх заалтын “орон сууц” гэснийг тухайлсан хуулиар зохицуулснаас бусад орон сууц” гэж, 25 дугаар зүйлийн 25.2.1, 25.2.2 дахь заалтын “техник, эдийн засгийн үндэслэл, инженерийн тооцоо, өртгийн төсөвт” гэснийг “түүнд хамаарах инженерийн тооцоо” гэж, мөн зүйлийн 25.2.5 дахь заалтын “төсөв, нэгдсэн төсөв” гэснийг “зураг төсөл, түүнд хамаарах инженерийн тооцоо” гэж, 12 дугаар зүйлийн 12.1.1 дэх заалтын “паспорт” гэснийг “паспорт, эсхүл түүнтэй дүйцэхүйц баримт бичгийг” гэж тус тус өөрчилсүгэй.
4 дүгээр зүйл.Барилгын тухай хуулийн 7 дугаар зүйлийн 7.4 дэх хэсгийг хүчингүй болсонд тооцсугай.

5 дугаар зүйл.Энэ хуулийг Монгол Улсын 2024 оны төсвийн тухай хуульд өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө.



Гарын үсэг
Танилцуулга

Барилгын тухай хуульд нэмэлт, өөрчлөлт оруулах тухай хуулийн төслийн талаар

хуулийн төслийг боловсрууллаа.



--o0o--

МОНГОЛ УЛСЫН ХУУЛЬ 

2025 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ТӨЛБӨР ТООЦООГ ҮНДЭСНИЙ МӨНГӨН ТЭМДЭГТЭЭР ГҮЙЦЭТГЭХ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

1 дүгээр зүйл.Төлбөр тооцоог үндэсний мөнгөн тэмдэгтээр гүйцэтгэх тухай хуулийн 4 дүгээр зүйлийн 4.1 дэх хэсгийг доор дурдсанаар өөрчлөн найруулсугай:

“4.1.Хуульд өөрөөр заагаагүй бол бараа, ажил, үйлчилгээний үнийг Монгол Улсын нутаг дэвсгэрт зөвхөн үндэсний мөнгөн тэмдэгтээр илэрхийлж, түүгээр төлбөр тооцоог гүйцэтгэх ба энэ хуулийн 4.4-т зааснаас бусад тохиолдолд Монголбанкны албан ёсны зөвшөөрөлгүйгээр гадаад валютаар үнэ тогтоох, төлбөр тооцоо гүйцэтгэх, зарлан сурталчлахыг хориглоно.”
	
2 дугаар зүйл.Төлбөр тооцоог үндэсний мөнгөн тэмдэгтээр гүйцэтгэх тухай хуулийн 4 дүгээр зүйлийн 4.2 дахь хэсгийн “Улсын” гэснийг “Хуульд өөрөөр заагаагүй бол улсын” гэж өөрчилсүгэй.

3 дугаар зүйл.Энэ хуулийг Худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



Гарын үсэг


Танилцуулга

Төлбөр тооцоог үндэсний мөнгөн тэмдэгтээр гүйцэтгэх тухай хуульд өөрчлөлт оруулах тухай хуулийн төслийн талаар 

Монгол Улсын нийгэм, эдийн засаг өргөжин тэлснээр гадаадын этгээд эдийн засгийн харилцаанд ихээр оролцох болсон бөгөөд бараа, ажил, үйлчилгээний үнийг Монгол Улсын нутаг дэвсгэрт зөвхөн үндэсний мөнгөн тэмдэгтээр илэрхийлэх нь хэт явцуу шаардлага болж байна.
Иймд дээрх шаардлагыг хуульд тусгайлан зааснаас бусад нөхцөлд хамаарах хуулийн төслийг боловсрууллаа.


--o0o--
МОНГОЛ УЛСЫН ХУУЛЬ 

2025 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

АВТО ЗАМЫН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

1 дүгээр зүйл. Авто замын тухай хуулийн 4 дүгээр зүйлийн 4.1.18 дахь заалтыг доор дурдсанаар өөрчлөн найруулсугай:

	“4.1.18.“зураг төсөл” гэж Барилгын тухай хуулийн 4.1.30-д заасныг;”

2 дугаар зүйл.Энэ хуулийг Худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.




Гарын үсэг

Танилцуулга

Авто замын тухай хуульд өөрчлөлт оруулах тухай хуулийн төслийн талаар 




--o0o--


МОНГОЛ УЛСЫН ХУУЛЬ

2025 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ТӨМӨР ЗАМЫН ТЭЭВРИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл. Төмөр замын тээврийн тухай хуулийн 4 дүгээр зүйлд доор дурдсан агуулгатай 4.1.26 дахь заалт нэмсүгэй:

	“4.1.26.Төмөр замын суурь бүтцийн зураг төсөл гэж Барилгын тухай хуулийн 4.1.30-д заасныг.”

2 дугаар зүйл.Төмөр замын тээврийн тухай хуулийн 21 дүгээр зүйлийн 21.1 дэх хэсгийг доор дурдсанаар өөрчлөн найруулсугай:

“21.1.Төмөр замын суурь бүтцийн зураг төслийг боловсруулахдаа холбогдох цогц баримт бичгийг бүрэн судалж, үнэлсэн байна.”

3 дугаар зүйл.Энэ хуулийг Худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.




Гарын үсэг


Танилцуулга

Төмөр замын тээврийн тухай хуульд нэмэлт, өөрчлөлт тухай хуулийн төслийн талаар 

 


--o0o--
МОНГОЛ УЛСЫН ХУУЛЬ

2025 оны .....дугаар                                                                                    Улаанбаатар 
сарын ....-ны өдөр                                                                                                хот

ЭРЧИМ ХҮЧНИЙ ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ

1 дүгээр зүйл.Эрчим хүчний тухай хуулийн 3 дугаар зүйлийн 3.1.32 дахь заалтыг доор дурдсанаар өөрчлөн найруулсугай:
	“3.1.32.“магадлал” гэж зураг төсөл нь Барилгын тухай хуулийн 4.1.30-д заасан шаардлагыг хангасан талаар мэргэшсэн шинжээчийн дүгнэлт гаргах ажиллагааг;”

2 дугаар зүйл.Энэ хуулийг Худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг





Танилцуулга

Эрчим хүчний тухай хуульд өөрчлөлт оруулах 
тухай хуулийн төслийн талаар



--o0o--



МОНГОЛ УЛСЫН ХУУЛЬ

2025 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ТӨРИЙН ХЭМНЭЛТИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ

1 дүгээр зүйл.Төрийн хэмнэлтийн тухай хуулийн 13 дугаар зүйлийн 13.1.1 дэх заалтын “худалдан авах ажиллагааг” гэснийг “барилга, зам, инженерийн шугам сүлжээ зэрэг тодорхой улиралд гүйцэтгэх онцлог шинж чанартай ажил гүйцэтгэх тендер шалгаруулалтыг” гэж, 14 дүгээр зүйлийн 14.1 дэх хэсгийн “10 сая төгрөгөөс дээш өртөг бүхий” гэснийг “байнгын хэрэгцээтэй” гэж тус тус өөрчилсүгэй

2 дугаар зүйл.Энэ хуулийг Худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг


Танилцуулга

Төрийн хэмнэлтийн тухай хуульд нэмэлт оруулах тухай хуулийн төслийн талаар

Төсвийн хөрөнгө оруулалтаар хэрэгжүүлэх батлагдсан төсөл, арга хэмжээний худалдан авах ажиллагааг тухайн төсвийн жилд багтаан хэрэгжүүлэх зорилгоор барилга, зам, инженерийн шугам сүлжээ зэрэг тодорхой улиралд гүйцэтгэх онцлог шинж чанартай ажил гүйцэтгэх тендер шалгаруулалтыг жил бүрийн 05 дугаар сарын 31-ний өдрийн дотор бүрэн дуусгах нь зүйтэй байна.

Мөн цахим худалдан авах ажиллагааг төлөвлөх зохицуулалтын хүрээнд захиалагч тухайн жилд худалдан авах	байнгын хэрэгцээтэй бараа, үйлчилгээний жагсаалтыг цахим дэлгүүрт байршуулах хүсэлтийг өмнөх онд худалдан авсан тоо хэмжээ, нэгж үнийн хамт төрийн худалдан авах ажиллагааны асуудал хариуцсан төрийн захиргааны байгууллагад хүргүүлэх хуулийн төслийг боловсрууллаа.



--o0o--

МОНГОЛ УЛСЫН ХУУЛЬ

2025 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

УЛСЫН ТЭМДЭГТИЙН ХУРААМЖИЙН ТУХАЙ 
ХУУЛЬД НЭМЭЛТ ОРУУЛАХ ТУХАЙ 

1 дүгээр зүйл.Улсын тэмдэгтийн хураамжийн тухай хуулийн 7 дугаар зүйлд доор дурдсан агуулгатай 7.1.5 дахь заалт нэмсүгэй:

“7.1.5.төрийн болон орон нутгийн өмчийн хөрөнгөөр бараа, ажил үйлчилгээ худалдан авахтай холбоотой маргааныг хянан шийдвэрлэхэд тухайн тендерийн төсөвт өртгөөс энэ зүйлийн 7.1.1-д заасан хувь, хэмжээгээр” 
2 дугаар зүйл.Энэ хуулийг Худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг


Танилцуулга

Улсын тэмдэгтийн тухай хуульд 
нэмэлт оруулах тухай хуулийн төслийн талаар

Төрийн болон орон нутгийн өмчийн хөрөнгөөр бараа, ажил үйлчилгээ худалдан авахтай холбоотой маргааныг хянан шийдвэрлүүлэхээр шүүхэд нэхэмжлэл гаргахад тухайн тендерийн төсөвт өртгөөс Улсын тэмдэгтийн хураамжийн тухай хуулийн 7 дугаар зүйлийн 7.1.1 дэх заалтад заасан хувь, хэмжээгээр тэмдэгтийн хураамж төлөх хуулийн төслийг боловсрууллаа.  

МОНГОЛ УЛСЫН ХУУЛЬ

2025 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ЗАХИРГААНЫ ХЭРЭГ ШҮҮХЭД ХЯНАН ШИЙДВЭРЛЭХ ТУХАЙ 
ХУУЛЬД НЭМЭЛТ ОРУУЛАХ ТУХАЙ 

1 дүгээр зүйл.Захиргааны хэрэг шүүхэд хянан шийдвэрлэх тухай хуулийн 34 дүгээр зүйлд доор дурдсан агуулгатай 34.7 дахь хэсэг нэмсүгэй:

“34.7.Тендер шалгаруулалтын маргаан хянан шийдвэрлэх зөвлөлд гаргаагүй нотлох баримтыг шүүхэд гаргахгүй.”

2 дугаар зүйл.Захиргааны хэрэг шүүхэд хянан шийдвэрлэх тухай хуулийн 122 дугаар зүйлийн 122.4 дэх хэсгийн “маргааны хувьд” гэсний дараа “захиргааны актын биелэлтийг түдгэлзүүлсэн, ” гэж нэмсүгэй.

3 дугаар зүйл.Энэ хуулийг Худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг


Танилцуулга

Захиргааны хэрэг шүүхэд хянан шийдвэрлэх тухай хуульд 
нэмэлт оруулах тухай хуулийн төслийн талаар

Тендер шалгаруулалтын маргаан хянан шийдвэрлэх зөвлөл сонирхогч этгээд, оролцогчийн гаргасан гомдлын дагуу маргааныг хянан шийдвэрлэх ажиллагааны үед гаргаагүй нотлох баримтыг шүүхэд уг маргааныг хянан шийдвэрлэх үед гаргахгүй байх нь хэрэг хянан шийдвэрлэх ажиллагааг түргэн шуурхай, үндэслэл бүхий шийдвэрлэх нөхцөлийг бүрдүүлэхээр байна. 

Мөн Захиргааны хэрэг шүүхэд хянан шийдвэрлэх тухай хуулийн 112 дугаар зүйлийн 112.4.2 дахь заалтад заасны дагуу төрийн болон орон нутгийн өмчийн хөрөнгөөр бараа, ажил, үйлчилгээ худалдан авах ажиллагаатай холбоотой маргааныг анхан шатны шүүх 30 хоногийн дотор шийдвэрлэх зохицуулалттай тул нэхэмжлэлийг хүлээн авахаас татгалзсан, захиргааны актын биелэлтийг түдгэлзүүлснээс бусад шүүгчийн захирамж, шүүхийн тогтоолд гомдол гаргахгүй байх хуулийн төслийг боловсрууллаа.  

МОНГОЛ УЛСЫН ХУУЛЬ

2025 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ХУУЛЬ ХҮЧИНГҮЙ БОЛСОНД ТООЦОХ ТУХАЙ 

1 дүгээр зүйл.2023 оны 06 дугаар сарын 16-ны өдөр баталсан Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль /Шинэчилсэн найруулга/-ийг хүчингүй болсонд тооцсугай.  

2 дугаар зүйл.Энэ хуулийг Худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг


Танилцуулга

Хууль хүчингүй болсонд тооцох тухай хуулийн төслийн талаар

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн төслийг шинэчлэн найруулж байгаа тул 2023 оны 06 дугаар сарын 16-ны өдөр баталсан Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль /Шинэчилсэн найруулга/-ийг хүчингүй болсонд тооцох тухай хуулийн төслийг боловсрууллаа.

МОНГОЛ УЛСЫН ХУУЛЬ

2025 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ХУУЛИЙН ЗАРИМ ХЭСЭГ ХҮЧИНГҮЙ БОЛСОНД ТООЦОХ ТУХАЙ 

1 дүгээр зүйл.Шинжлэх ухаан, технологийн тухай хууль /Шинэчилсэн найруулга/-ийн 31 дүгээр зүйлийн 31.5 дахь хэсгийг хүчингүй болсонд тооцсугай.  

2 дугаар зүйл.Энэ хуулийг Худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг


Танилцуулга

Хуулийн зарим хэсэг хүчингүй болсонд тооцох тухай хуулийн төслийн талаар

Шинжлэх ухаан, технологийн тухай хуулийн 31 дүгээр зүйлийн 31.5 дахь хэсэгт “Засгийн газар, төрийн болон төрийн өмчийн оролцоотой хуулийн этгээд нь энэ хуулийн 3.1.11-т заасан судалгааны үндсэн чиглэлээр шинжлэх ухаан, технологийн төсөл, суурь судалгаа, хэрэглээний судалгаа, технологийн туршилт зүгшрүүлэлтийн ажлыг төрийн өмчийн эрдэм шинжилгээний байгууллагаар гүйцэтгүүлэх харилцаанд Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль хамаарахгүй.” гэж зохицуулсан бөгөөд энэхүү харилцааг Худалдан авах ажиллагааны тухай хууль /Шинэчилсэн найруулга/-ийн төслийн 37 дугаар зүйлийн 37.1.9 дэх заалтад тусгасан тул дээрх хэсгийг хүчингүй болсонд тооцох тухай хуулийн төслийг боловсрууллаа.

МОНГОЛ УЛСЫН ХУУЛЬ

2025 оны ... дугаар							     		  Төрийн ордон,
сарын ...-ны өдөр 							   	        Улаанбаатар хот

ХУДАЛДАН АВАХ АЖИЛЛАГААНЫ ТУХАЙ ХУУЛЬ /ШИНЭЧИЛСЭН НАЙРУУЛГА/-ИЙГ ДАГАЖ МӨРДӨХ ЖУРМЫН ТУХАЙ 

1 дүгээр зүйл.Худалдан авах ажиллагааны тухай хууль /Шинэчилсэн найруулга/ хүчин төгөлдөр болохоос өмнө 2023 оны 06 дугаар сарын 16-ны өдөр баталсан Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль /Шинэчилсэн найруулга/-ийн дагуу байгуулсан ерөнхий гэрээг Худалдан авах ажиллагааны байгууллага хүчин төгөлдөр хууль тогтоомжид нийцүүлэн шинэчлэн байгуулна.

2 дугаар зүйл.2023 оны 06 дугаар сарын 16-ны өдөр баталсан Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль /Шинэчилсэн найруулга/-ийн дагуу тендер шалгаруулалтад оролцох эрхээ хязгаарлуулсан этгээдийн бүртгэл хүчинтэй хэвээр байна.

3 дугаар зүйл.Худалдан авах ажиллагааны тухай хууль /Шинэчилсэн найруулга/ батлагдсантай холбогдуулан бусад хууль, Монгол Улсын Их Хурлын тогтоолд Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийг эш татсаныг Худалдан авах ажиллагааны тухай хууль гэж ойлгоно.

4 дүгээр зүйл.Худалдан авах ажиллагааны тухай хууль /Шинэчилсэн найруулга/-ийн 61, 62, 63 дугаар зүйл, 64.1 дэх хэсгийг 2026 оны ... дүгээр сарын ...-ний өдрөөс эхлэн хэрэгжүүлэхтэй холбоотой төсөв, санхүүгийн асуудлыг 2026 оны төсвийн тухай хуульд тусгаж, зохион байгуулалтыг хангана.

5 дугаар зүйл.Худалдан авах ажиллагааны тухай хууль /Шинэчилсэн найруулга/ хүчин төгөлдөр болохоос өмнө зарласан тендер шалгаруулалтыг 2023 оны 06 дугаар сарын 16-ны өдөр баталсан Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль /Шинэчилсэн найруулга/-ийн дагуу зохион байгуулж дуусгана.

6 дугаар зүйл.Энэ хуулийг Худалдан авах ажиллагааны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.


Гарын үсэг


Танилцуулга

Худалдан авах ажиллагааны тухай хууль /Шинэчилсэн найруулга/-ийг дагаж мөрдөх журмын тухай хуулийн төслийн талаар

